
Inatsisartut suleriaasiani § 36, imm. 1 naapertorlugu, Naalakkersuisunut imaattumik apeqquteqaa- 
teqarpunga:

Ilisimatusarfimmi  ilinniagaqalerumallutik  qinnuteqarsimasut  ilaasa 
inissaqartinneqannginnertik  peqqutigalugu  ilinniakkaminnik  unitsitsiinnartarnerat 
anigorniarlugu Naalakkersuisut qanoq iliuuseqarpat?
(Inatsisartunut ilaasortaq Aleqa Hammond, Siumut)

Tunngavilersuut:
Februar  2007-imi  Ilimmarfik  Ilisimatusarfiup  ilinniarfiillu  allat  iserterfigaat,  taamaniilli 
ilinnialerumallutik  allartinniarlutik  qinnuteqartorpassuit  aallartittartullu  tusarlugit 
nuannaajallanarpoq.  Taamaattorli  Ilisimatusarfimmiit  oqaatigineqarpoq  qinnuteqartorpassuit 
tamarmik ilimmarfimmi inissaqartinneqaraluartut aammalu tigusaasimagaluartut ilaat amerlasuut 
ilinniakkaminnik unitsitsiinnartartut inissaqartinneqannginnertik peqqutigalugu.

Taamaattumik  apeqqut  saqqummiuppara  Naalakkersuisunit  ajornartorsiut  tamanna  qanoq 
aaqqiiviginiarneqarnersoq paaserusullugu?

